1. Хăнăхтарусем

1. Çыхăну паллисĕр хутлă предложенисене тупса палăртăр.

1. Таçтан тури касри йăмрасем айĕнчен юрă вĕçсе килчĕ те, анат касри улаха чун кĕчĕ. 2. Купăс сасси илтĕнсен кĕрхи каç та илемлĕ. 3. Купăс сасси çывхарсах килет: кĕвви уçăмлă илтĕне пуçларĕ. 4. Кунĕпе çунă çумăр анчахрах чарăнчĕ. 5. Акă пĕр-пĕччен виолончель салхуллăн юрласа ярать, контрабас телей тупайманнишĕн тулашать. (А.Артемьев çырни тăрăх)
2. Çыхăну паллисĕр хутлă предложенисене ушкăнласа çырса илĕр.

1. Партизансем кăнтăр кунĕнчех пыра-пыра кайнă, вĕсем ял çыннисем хушшинче совет хаçачĕсене салатнă. 2. Самолетсем тек бомба пăрахмарĕç, пулеметран та пемерĕç. 3. Вăхăт нумай та иртмерĕ - вăчăраллă офицер салтаксене темĕнле команда пачĕ. 4. Куçĕсем сасартăк ăнран тухса кайнă çыннăнни пек чарăлса кайрĕç, темиçе самант хушши чĕри те тапмарĕ пулас. 5. Куçĕ умне тӳрех хăй курни тухса тăчĕ: вăрăм та хыткан, çутă кокардăллă карттус тăхăннă нимĕç офицерĕ... (Л.Агаков çырни тăрăх)

3. Çыхăну паллисĕр хутлă предложенисене çырса илĕр.

Шăпчăксем юрлама пăрахни те чылаях ĕнтĕ, куккук пырне те хăлчăк ларнă. Икĕ-виçĕ эрне каялла çеç-ха кай енчен каç пулса килетчĕ те, мал енчен çутăлса та çывхаратчĕ. Кун таврăнни уйăх иртрĕ те — вăрăмлансах пырать ĕнтĕ çĕр. Тĕрĕссипе каласан, çĕрĕ вăрăм мар-ха, пĕр çавра ыйха тăраниччен çывăрса илмелĕх те çук. Кутăруçăн Укахви кунсеренех çывăрса тăранаймасть. Тĕттĕмпе киле таврăнатăн та вырмаран апат çинĕ-çименех, ĕç çи-пуçĕпех, вырăн çине тăсăлса анатăн, тӳрех вилнĕ пек çывăрса каятăн: тĕлĕк те тĕлленместĕн... Выртатăн çеç —тăмалла та, тырă вырма каймалла... Ку яхăнта тăтăшах çак çут çанталăкăн талăк шутĕнчен çĕр пачах тухса ӳкнĕн, унта кун çеç тăрса юлнăн туйăнать. (Ю.Скворцов çырни тăрăх)
